1-СЛАЙД
Құрметті депутаттар!

Сіздердің назарларыңызға «Семей ядролық қауіпсіздік аймағы туралы» және «Қазақстан Республикасының кейбір заңнамалық актілеріне Семей ядролық қауіпсіздік аймағы мәселелері бойынша өзгерістер мен толықтырулар енгізу туралы» Қазақстан Республикасы Заңдарының жобаларын ұсынуға рұқсат етіңіздер.

2-СЛАЙД

1949 жылы 29 тамызда Семей сынақ полигонында алғашқы ядролық бомба сыналды.

50 жыл ішінде Семей полигонында 456 ядролық сынақ, оның ішінде: 30 жер үсті, 86 атмосфералық және 340 жер асты сынақтары өткізілді. Полигонда жүргізілген жарылыстардың жиынтық қуаты Жапонияның Хиросима қаласына тасталған ядролық зарядтың қуатынан 250 есе артық.
1991 жылы еліміздің Тұңғыш Президенті Нұрсұлтан Әбішұлы Назарбаевтың Жарлығымен Семей ядролық сынақ полигоны жабылды.

3-СЛАЙД

Бұрынғы полигонның аумағы айтарлықтай – 18 300 км2 ауданды алып жатыр және Израиль, Словения мен Кувейт сияқты кейбір мемлекеттердің аумағымен шамалас.

4-СЛАЙД

Тәуелсіздік жылдары бұрынғы Семей сынақ полигонында жаппай қырып-жоятын қаруды таратпау режимін қолдау жұмыстары жүргізілді.
2000 жылға қарай ядролық қаруды сынау инфрақұрылымын жою бойынша жұмыстар жүргізілді - Дегелең тау массивінің 181 штольнясы, Балапан алаңында пайдаланылмаған 13 ұңғыма және 12 шахталық іске қосу қондырғысы жабылды.

2020 жылы 116 әуе және жер үсті ядролық жарылыстары өткізілген «Тәжірибе алаңы» қауіпсіз күйге келтірілді.

анықтама:

Қауіпсіз күйге ауыстыру топырақты алып тастауды және қоймаға орналастыруды, сондай-ақ периметрді бойлай жарылыстар болған жерлердің бетіне арматураланған бетон құюды, физикалық қорғаудың үш деңгейлі жүйесін (шетін ақпарат) орнатуды білдіреді.

Бүгінгі таңда бұрынғы полигон аумағының 93%-ы тексерілді: 2 миллионнан астам өлшеу жүргізілді және бұрынғы полигонның радиоэкологиялық жай-күйін анықтау мақсатында 5000-ға жуық топырақ үлгісі талданды.

5-СЛАЙД

Полигон жабылған кезден бастап бірқатар проблемалық мәселелер анықталды:
Бірінші, 
Семей полигонының жерлері жергілікті атқарушы органдардың қарамағындағы босалқы жерлерге жатады, бұл оларға сыртқы тұлғалардың іс-әрекеттерін бақылауды қиындатады.
Сонымен қатар, полигон аумағы үш облыстың әкімшілік шекарасында орналасқан, бұл оның аумағының қауіпсіздігін қамтамасыз ету мәселелерін шешуді қиындатады.
Радиоактивті ластану деңгейін үздіксіз мониторингілеудің болмауы радиоактивті зақымданудың елді мекендерге көшуі бойынша өзекті деректердің болмауына себеп болады.

Екінші, 
- Халық полигонның ластанған алаңдарына кедергісіз кіре алады, бұл денсаулыққа зиян келуіне ықпал етеді;
Анықтама. 2008 жылдан бастап 2017 жылға дейінгі кезеңде бұрынғы полигон аумағында 139 қыстақ пен оның ішінде 68 тұрғын үй (мал шаруашылығы қызметі жүзеге асырылуда) анықталды.

- Полигонға ашық қол жеткізу радиоактивті қалдықтардың қаскүнемдік мақсаттарда таралу ықтималдығын тудырады;
- полигонның нормативтен тыс ластанған жерлерін оңалту мен рекультивациялаудың болмауы.

Үшінші, 

Полигонның радиоэкологиялық жай-күйінің айқын көрінісі жоқ, бұл зақымданған және таза жерлер арасында бөлінудің болмауына байланысты полигон жерлерінің шаруашылық айналымға берілуін қиындатады. Нәтижесінде полигонның ықтимал жарамды жерлерінің айтарлықтай бөлігі бүгінде пайдаланусыз тұр.
6-СЛАЙД 

Қойылған міндеттерді шешу үшін 2 заң жобасы – «Семей ядролық қауіпсіздік аймағы туралы» және «Қазақстан Республикасының кейбір заңнамалық актілеріне Семей ядролық қауіпсіздік аймағы мәселелері бойынша өзгерістер мен толықтырулар енгізу туралы» ілеспе заң жобасы әзірленді.
«Семей ядролық қауіпсіздік аймағы туралы» негізгі заң жобасы 5 тараудан 16 баптан тұрады.
Ілеспе заң жобасы 2 (екі) баптан тұрады.

Заң жобаларын әзірлеудің негізі - ҚР Қауіпсіздік кеңесінің тапсырмасы.
7-СЛАЙД

Жоғарыда аталған проблемаларды шешу мақсатында келесі іс-қимыл тәртібі ұсынылады:

1. «Семей ядролық қауіпсіздік аймағы туралы» заң жобасын және оған ілеспе заң жобасын қабылдау;

2. Энергетика министрлігінің Семей сынақ полигонындағы жұмыстардың орындалуына жауапты ведомстволық бағынысты ұйымын тағайындау;
3. Кешенді экологиялық зерттеуді аяқтау және Экология, геология және табиғи ресурстар министрлігінің мемлекеттік экологиялық сараптама жүргізуі;
4. Кешенді экологиялық тексеру және мемлекеттік экологиялық сараптама нәтижелері бойынша нормативтен тыс радиациялық ластануы бар аумақтардың және шартты түрде таза жерлердің шекаралары мен ауданын айқындау;
5. Үкімет қаулысымен ластанған жерлерде Семей ядролық қауіпсіздік аймағын құру, жерді ауыстыру, оның шекарасы мен ауданын айқындау;

6. Ластанған учаскелерді оңалту және тарихи пайда болған радиоактивті қалдықтарды сақтау пунктін салу.
Анықтама:

Бағдарламаны іске асыру шеңберінде радионуклидтердің мөлшері радиоактивті қалдықтар деңгейінде болатын радиоактивті топырақты алу жүргізілетін болады. Алынатын радиоактивті топырақтың көлемі – 100 000 м3.
РҚСП жобасында «4» және «4а» сынақ алаңдарында орналасқан ССП-ның радиоактивті ластанған учаскелерін ремедиациялау кезінде жиналған радиоактивті қалдықтарды сақтау пунктін салу көзделеді.
7. Ластанған аумақтардағы радиациялық жағдайды мониторингілеу.
Шартты таза жерлер жергілікті атқарушы органдардың шешімімен шаруашылық айналымына берілуі мүмкін.

8-СЛАЙД 

Энергетика министрлігінің нормативтен тыс ластанған аймақтың аумағында қызметті жүзеге асыратын ведомстволық бағынысты ұйымы ретінде «Қазақстан Республикасының Ұлттық ядролық орталығы» РМК-ны тағайындау болжанып отыр.
Қазақстан Республикасының Ұлттық ядролық орталығы Қазақстан Республикасы Президентінің Жарлығымен 1992 жылы бұрынғы Семей ядролық сынақ полигоны кешенінің және Қазақстан Республикасының аумағында орналасқан тиісті ғылыми ұйымдар мен объектілердің негізінде құрылды.

Ұлттық ядролық орталық 29 жыл бойы:

- ядролық инфрақұрылым объектілерін жою,

- бұрынғы полигон аумағында таратпау режимін қолдау;

- ядролық сынақтардың салдарын зерделеу және жою;

- ядролық сынақтар жүргізілген бұрынғы жерлерді радиологиялық мониторингілеу;

- ядролық материалдармен жұмыс істеу;

- радиоактивті қалдықтар қоймаларын құру және пайдалану;

- РАҚ сақтау пункті мәселелері бойынша ағымдағы қызметті жүзеге асырады.
Бүгінгі таңда кәсіпорын жоғары білікті персоналға, мамандандырылған жабдыққа, дамыған инженерлік-техникалық инфрақұрылымға ие және кәсіпорынның қажетті рұқсат беру құжаттары бар.

Заң жобасында ведомстволық бағынысты ұйымға мынадай функцияларды беру ұсынылады:

- Семей ядролық қауіпсіздік аймағын құру және оның жұмыс істеуін қамтамасыз ету;

- оның аумағында ядролық қаруды таратпау режимін қамтамасыз ету;

- радиоактивті ластанған жерлерді оңалту және олардың қауіптілігін төмендету;

- тарихи радиоактивті қалдықтармен жұмыс істеу;

- радиоактивті ластану деңгейін мониторингілеу;

- қызметті жариялау бойынша іс-шаралар жүргізу.
9-СЛАЙД 

Қазақстан Республикасының Ұлттық ядролық орталығы 2008 жылдан бастап Семей сынақ полигонына кешенді экологиялық тексеру жүргізеді.

2008 жылдан бастап қазіргі уақытқа дейін полигон аумағының 93%-ы тексерілді. Кешенді экологиялық тексеруді биылғы жылы аяқтау жоспарланып отыр. Материалдар мемлекеттік экологиялық сараптамаға жіберіледі.

Сараптама нәтижелері бойынша болжамды ауданы 8900 кв. км және сәйкесінше 9400 кв. км шартты таза және нормативтен тыс ластанған жерлер айқындалатын болады.

10-СЛАЙД 

Ластанған жерлерді тиімді басқару мақсатында ол жерлерде Семей ядролық қауіпсіздік аймағын құру ұсынылады.

Алдын ала бағалау бойынша аймаққа Шығыс Қазақстан облысының 6 000 км2, Павлодар облысының 2 600 км2 және Қарағанды облысының 800 км2 жері кіретін болады.

11-СЛАЙД 

Негізгі заң жобасында:
· Семей ядролық қауіпсіздік аймағын құру;

· Семей ядролық қауіпсіздік аймағының жұмыс істеуін қамтамасыз ететін ұйымды бекіту (Министрлікке ведомстволық бағынысты ұйым);

· ведомстволық бағынысты ұйымның функциялары мен жауапкершілігі;

· ядролық қауіпсіздік аймағының жерін ведомстволық бағынысты ұйымның жер пайдалануына беру;

· мамандандырылған аймақта ядролық қауіпсіздікті қамтамасыз ету жөніндегі іс-шараларды айқындау;
· радиоэкологиялық жағдайға үздіксіз мониторинг жүргізу көзделген.

Ілеспе заң жобасымен ҚР Жер және Экологиялық кодекстеріне өзгерістер мен толықтырулар енгізіледі және:

· тиімді басқару мақсатында «ядролық қауіпсіздік аймағының жері» ретінде жаңа жер санатын енгізу; 
· ССП-ның ластанған жерлерінің мәртебесін босалқы жер санатынан ядролық қауіпсіздік аймағының жері санатына өзгерту көзделеді.
12-СЛАЙД

Негізгі Заң жобасын қабылдау нәтижесінде мынадай қосымша құзыреттер айқындалады:

Қазақстан Республикасының Үкіметі: 

мамандандырылған аймақтың шекарасы мен ауданын орнату және өзгерту, уәкілетті органның ұсынуы бойынша ведомстволық бағынысты ұйымды айқындау, сондай-ақ босалқы жерді ядролық қауіпсіздік аймақтары жерінің санатына ауыстыру тәртібін бекіту;
Энергетика министрлігі:

Үкіметке жоғарыда аталған ұсыныстарды енгізу;

оның аумағының паспортын әзірлеу және тіркеу қағидаларын бекіту;
Экология, геология және табиғи ресурстар министрлігі: 
мамандандырылған аймақтың жер учаскелерінің шекаралары мен ауданын және олардың өзгеруін негіздейтін кешенді экологиялық тексеру материалдарына мемлекеттік экологиялық сараптама жүргізу;

Денсаулық сақтау министрлігінің Санитариялық-эпидемиологиялық бақылау комитеті:
СЯҚА аумағында азаматтардың денсаулығын сақтауға бағытталған санитариялық-эпидемиологиялық талаптардың сақталуын бақылау.

13-СЛАЙД
Қаралып отырған заң жобаларын қабылдау бірқатар жұмыстарды іске асыруға мүмкіндік береді:
· зақымданған учаскелердің шекаралары мен ауданын анықтау, ол жерлерде Семей ядролық қауіпсіздік аймағын құру, арнайы ескерту белгілерін орнату;
· кейіннен шаруашылық айналымына беру үшін шартты таза жерлерді анықтау (аумақтың 50%-ға жуығы);
· радиациялық ластанған жерлердің бірыңғай жер пайдаланушысын айқындау;
· радиоактивті қалдықтардың қаскүнемдік мақсаттарда таралуына жол бермеу мақсатында ластанған алаңдарға кіруді шектеу;
· радиоактивті қалдықтардың таралуын болдырмау;
· нормативтен тыс ластануға ұшыраған аумақтарды оңалту. Бірінші кезекте ең үлкен қауіп төндіретін «4» және «4а» сынақ алаңдары оңалтылады.
Анықтама:

Бағдарламаны іске асыру шеңберінде радионуклидтердің мөлшері радиоактивті қалдықтар деңгейінде болатын радиоактивті топырақты алу жүргізіледі. Алынатын радиоактивті топырақтың көлемі – 100 000 м3.
· Тарихи пайда болған радиоактивті қалдықтарға арналған сақтау пунктін құру;
Анықтама:

Жобада «4» және «4а» сынақ алаңдарында орналасқан ССП-ның радиоактивті ластанған учаскелерін ремедиациялау кезінде жиналған радиоактивті қалдықтарды сақтау пунктін салу көзделеді.

· Радиациялық жағдайды үздіксіз мониторингілеуді жүзеге асыру.
Анықтама:

Мониторинг полигонның радиациялық қауіпті аймағының шекарасындағы радиациялық жағдайды жыл сайын бағалауды қамтиды.

Радиациялық мониторинг жүйесі қоршаған орта сынамаларын алу жүзеге асырылатын мониторингілеудің 28 пунктін қамтиды. 
· Полигонға іргелес аумақтарды кешенді экологиялық тексеру.

Анықтама:

Келесі аумақтарға:  Саржал ауылдық округіне (2652 км2), Саржал, Иса, Сарыапан елді мекендеріне, Шаған өзенінің учаскесіне және жағалау маңындағы аумағына (50 км2) кешенді экологиялық тексерулер жүргізу жоспарлануда. 

Жоғарыда баяндалғанды негізге ала отырып, аталған заң жобаларын қабылдау ел экономикасына, экологияға және өңірдегі әлеуметтік жағдайға оң әсер етеді деп есептейміз.

Қолдауды сұраймыз.
Назарларыңызға рахмет!
